
᭔᭓

ᬩ᭄ᬬᭀᬬᭀᬗᬦ᭄ᬫᬸᬳᬸᬕ᭄᭞ᬧᬥᬓᬫᭂᬫᭂᬕᬦ᭄᭞ᬩᬕᬸᬲ᭄ᬤ᭄ᬬᬵᬃᬱᬓᬲᬶᬲᬶ᭞ᬫᬶᬭ᭠ᬳᬾᬳᬲᬯᬸᬧ᭄ᬓᬤᬸᬢ᭄᭞ᬜᬋᬂᬲᭂᬂᬗᬮᬦ᭄ᬢᬲ᭄ᬫᬦ᭄ᬢᬸᬓ᭄᭞ᬢᬬᬫᬾᬦᬫ᭄ᬩᬸᬂᬗᬕᬦᬵ᭞ᬫᬦᬸ᭠

ᬢᬸᬕ᭄ᬳᬸᬮᬶᬤᬶᬤᬸᬳᬹᬃ᭞ᬢ᭄ᬓᭂᬤ᭄ᬚᬸᬫᬄᬫᬲᬮᬶᬦᬦ᭄᭞ᬮᬦ᭄ᬢᬲ᭄ᬦᬸᬕᭂᬮ᭄ᬧᬢᬶᬦ᭄ᬢᬸᬫ᭄ᬩᬓ᭄᭟᭠ᬓᭀᬘᬧ᭄ᬳᬦᬓᬾᬩᬢᬦ᭄ᬢᬢᬭᬸᬩ᭄᭞ᬫᬯᬸᬕ᭄ᬫᬓᭀᬬᭀᬦᬦ᭄᭞ᬕᬸᬲ᭄ᬢᬶᬳᬕᬸᬂᬓ᭠

ᬋᬦ᭄ᬢᭂᬩᬶᬦ᭄᭞ᬧᬜᬫ᭄ᬧᬶᬳᬓᬾᬄ᭞ᬩᬩᬬᭀᬦ᭄ᬧᬦᭂᬕ᭄ᬢᭂᬕ᭄ᬩᬬᬸ᭞ᬳᬤᬫᬗᭂᬗ᭄ᬓᬳᬶᬦ᭄ᬓᬃᬡ᭄ᬦ᭞ᬱ᭄ᬭᬡᬦᬾᬲᬬᬦ᭄ᬲᬭᬸᬤ᭄᭞ᬕᬸᬲ᭄ᬢᬶᬳᬕᬸᬂᬲᬵᬫ᭄ᬧᬸᬦᬼᬩᬃ᭞ᬳ᭄ᬮᬶ

ᬗᬾᬓᬤᬶᬳᬫ᭄ᬧᬸᬕᬦ᭄᭟ᬕᬸᬲ᭄ᬢᬶᬲᬸᬮᬓ᭄ᬱᬡᬗᬸᬦᬸᬲ᭄ᬤᬸᬳᬸᬂ᭞ᬫᬶᬯᬄᬕᬸᬲ᭄ᬢᬶ᭠ᬜᭀᬫᬦ᭄᭞ᬲᬫᬶᬭᬡᬗᬸᬦᬸᬲ᭄ᬓ᭄ᬭᬶᬲ᭄᭞ᬲᬵᬫ᭄ᬧᬸᬦ᭄ᬫᬗᭂᬩᭂᬕ᭄ᬓᬸᬮ᭄ᬓᬸᬮ᭄᭞ᬧᬜ᭄ᬚ

ᬓᬾᬢ᭄ᬓᬧᬲᬼᬩᬸᬢ᭄᭞ᬲᬶᬓᭂᬧᬾᬓᬢᬄᬫᬗᬫ᭄ᬩ᭄ᬬᬵᬃ᭞ᬧᬚᬮᬦ᭄ᬜᬧᬕᬭᬸᬩᬸᬕ᭄᭞᭠ᬗᭀᬚᭀᬕ᭄ᬳᬸᬫᬳᬾᬳᬶᬤ᭄ᬬᬵᬃᬱ᭞ᬲᬵᬫ᭄ᬧᬸᬦ᭄ᬳᬢᬧ᭄ᬓᬓᬶᬢ᭄ᬭᬦ᭄᭟ᬕᬸᬲ᭄ᬢᬶᬲᬸᬮᬓ᭄ᬱ᭠

ᬡᬳᬸᬮᬶᬓᬯᬸᬄ᭞ᬫᬶᬯᬄᬕᬸᬲ᭄ᬢᬶᬜᭀᬫᬦ᭄᭞ᬲᬫᬶᬭᬡᬳᬸᬮᬶᬓᬗᬶᬦ᭄᭞ᬭ᭠ᬫᬾᬧᬥᬧᬓᬯᬸᬓ᭄᭞ᬩᬕᬸᬲ᭄ᬤ᭄ᬬᬵᬃᬱᬤᭀᬂᬧᭂᬲᬸ᭞ᬚᬦᬶᬦᬳᬂᬓᬥᬶᬭᬦᬾ᭞ᬧᬜ᭄ᬚ

ᬓᬾᬦᬶᬜ᭄ᬚᬓ᭄ᬧᬕ᭄ᬭᬸᬩᬸᬕ᭄᭞ᬫᬗᬺᬕᬄᬢᬾᬫ᭄ᬩᭀᬓ᭄ᬫᬲᬸᬭᬓ᭄᭞ᬳᬤᬵᬫ᭄ᬤᬶᬮ᭄ᬓᬸᬫᬋᬢᬕ᭄᭟ᬩᬕᬸᬲ᭄ᬤ᭄ᬬᬵᬃᬱᬫᬲᬶᬲᬶᬕ᭄ᬫᬳᬫ᭄ᬩᬸᬄ᭞ᬧᬘᬂᬧᬸᬧᬸᬢᬦ᭄᭞ᬫᬗᬗ᭄ᬕᭀᬬᬲᬃ

ᬯ᭄ᬯᬧᬸᬢᬶᬄ᭞ᬳᬬᬫᬾᬫᬓᬓ᭄ᬭᬸᬬᬸᬓ᭄᭞ᬢᬸᬫᬸᬮᬶᬳᬮᭀᬦ᭄ᬳᬫᬸᬯᬸᬲ᭄᭞ᬤᬚᭂ᭠ᬚᭂᬄᬳᬢᬶᬦ᭄ᬳᬶᬩᬦᬾ᭞ᬚᭀᬄᬧᬘᬂᬳᬶᬩᬧᬓᬾᬯᬸᬄ᭞ᬦᬾᬢᬾᬮ᭄ᬬᬢᬶᬦ᭄ᬳᬶᬭ᭞

